
					ఈ పుట అచ్చుదిద్దబడ్డది




	చ.	
చిలుకల మూకకు న్మరునిచిల్కులతాఁకును నంచరాకకున్

నెల బలుకాకకున్ గడిది నెమ్ముల కేకకు మాలి మూకకున్

జలదళివీకకున్ సుమరజంబుల సోకుకు గాలిఢాకకున్

గళవళ మందితింక ననుపుము ప్రేమ భుజంగరత్నమా!



	 







	ఉ.	
కారము నీవు న మ్మరువికారము నే నితరాంగనారతా

చారము నీవు నెంతయు విచారము నే నలకొమ్మ మెచ్చు సిం

గారము నీవు జాల నయగారము నేను వహించి మించి యు

న్నార మటుండ నాయ మగునా రమణా! మదనాభసుందరా!



	 







	ఉ.	
చెక్కిలి నొక్కి మోవిసుధ చిక్కగ గ్రోలి కవుంగలించి న

మ్మక్కన స్తనద్వయము మర్దనముల్ ఘటియించి యూరువుల్

దక్క బెనంచి మేలి సురతంబులలో నిరతంబు దేల్చు నీ

మక్కువ నెందు దాచితివి మంచియె నీ కిటు సేత పల్లవా!



	 







	చ.	
సరగున నొక్కయూరువును సందిట నుంచి వెసం దిటంబుగా

బెరతొడ బైలు సేసి కుచపీడనకుం గయిదార్చి పేర్మి తోం

తదికిట ధిత్త ధింధిమిత థంగు తళంగని తారమానవి

స్ఫురితమనోజనాట్యమున బొల్పుగ నన్ గఱగించవేమిరా?



	 







	ఉ.	
కోప మదే మదేభవరకుంభకుచాయనికాయజాతసం

తాపనివారణోచితవిధంబులు నాయెడ కట్టిపెట్టి నీ

వా పలుగాకి నాసవతియందు మనంబిడి దానియింటనే

కాపుర మున్నవాడ విల కాపురుషంబలె భావజాకృతీ!



	 







	ఉ.	
ఓపడతీ! నిన న్విడువనోప నటం చిట బాసజేసి నీ

వాపగరాలిబాళి గని యాపగరాని విరాళి బూని నా

పాపము బోసుకోదలఁపఁ బాడియె నన్నిటు లేచ నాయమే

రా పగవాడవా యికను ఱాపులు మానర పల్లవోత్తమా!



	 







	ఉ.	
అక్కట! నీవు నన్నిటుల నాఱడికత్తి జేయఁగా మరుం

డక్కటికంబు మాని చలమూని కనర్మదిఁబూని తియ్యని

		 ఈ పేజీలో చివరి మార్పు 5 ఫిబ్రవరి 2023న 10:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







